
Katipunan ng mga Karapatan ng Kalahok sa Eksperimental na Pananaliksik 

Ayon sa batas ng California, sa ilalim ng Seksyon 24172 ng Health & Safety Code, 
ang sinumang taong hinihilingang lumahok bilang kalahok sa isang pananaliksik na 
may kinalaman sa isang medikal na eksperimento, o sinumang taong hinihilingang 
magbigay ng pahintulot para sa naturang paglahok sa ngalan ng iba, ay may 
karapatang makatanggap ng sumusunod na talaan ng mga karapatan na nakasulat 
sa wikang lubos niyang nauunawaan. Kabilang sa listahang ito ang karapatan na: 
 
1. Malaman ang likas na katangian at layunin ng eksperimento. 
 
2. Mabigyan ng paliwanag tungkol sa mga pamamaraang susundin sa medikal na 
eksperimento, at anumang gamot o aparatong gagamitin. 
 
3. Mabigyan ng paglalarawan tungkol sa anumang hindi komportableng pakiramdam 
o panganib na makatwirang inaasahang maaaring maranasan mula sa eksperimento. 
 
4. Mabigyan ng paliwanag tungkol sa anumang mga benepisyong makatwirang 
inaasahang maaaring makuha ng kalahok mula sa eksperimento, kung naaangkop. 
 
5. Mabigyan ng impormasyon tungkol sa anumang mga naaangkop na alternatibong 
pamamaraan, gamot, o aparatong maaaring maging kapaki-pakinabang sa kalahok, 
pati na rin ang kaukulang mga panganib at benepisyo ng mga ito. 
 
6. Malaman ang mga paraan ng medikal na paggamot, kung mayroon man, na 
maaaring makuha ng kalahok matapos ang eksperimento sakaling magkaroon ng 
anumang komplikasyon. 
 
7. Mabigyan ng pagkakataong magtanong tungkol sa eksperimento o sa mga 
pamamaraang kasangkot dito. 
 
8. Maipaliwanag sa kanya na ang pahintulot na lumahok sa medikal na eksperimento 
ay maaaring bawiin sa anumang oras, at maaaring ihinto ng kalahok ang kanyang 
paglahok nang walang magiging masamang epekto o pinsala sa kanya. 
 
9. Mabigyan ng kopya ng nilagdaan at may petsang nakasulat na form ng pahintulot. 

10. Mabigyan ng pagkakataong magpasya kung magbibigay o hindi magbibigay ng 
pahintulot na lumahok sa isang medikal na eksperimento nang walang anumang 
elemento ng pamimilit, panlilinlang, pandaraya, pagbabanta, pamumuwersa, o labis 
na impluwensya sa kanyang desisyon. 
 
 
Lagda ng Kalahok (Tagapag-ingat, Tagapag-alaga, o Kinatawan) 
 
 

Petsa  


